
 
ᓴᖅᑭᖅᑎᑕᐅᓯᒪᔪᑦ ᑭᒃᑯᑐᐃᓐᓇᕐᓄᑦ - Non-Classifié 

 

ᐊᑎᖓ: ᐃ,ᖓ ᖃᐅᔨᓴᖅᑕᐅᓂᖓ ᑕᓯᐅᔭᖅᔪᐊᒥᑦ ᐊᕙᑎᖓᓄ ᖃᐅᔨᓴᓂᕐᒥᑦ ᐊᒻᒪ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᓂᕐᒧᑦ 

  

ᑭᓇ: ᐃᓚᒋᓕᐅᔾᔭᐅᓯᒪᔪᑦ ᐃᒪᕐᒥ ᖃᓄᐃᓕᓯᒋᐊᓂᕐᒧᑦ ᐸᕐᓇᐅᓂᕐᒧᑦ (IMRP) ᐱᓕᕆᐊᖅ, ᖃᐅᔨᓴᖅᑏᑦ, ᐅᑭᐅᑕᖅᑐᒧᑦ, 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO). ᕋᐃᔭᓐ ᒑᓕ (ryan.galley@dfo-mpo.gc.ca) ᐸᕐᓇᐃᓂᕐᒧᑦ ᐊᐅᓚᑦᑎᔨᐅᔪᖅ 

ᐅᑯᓄᖓ DFO-IMRP ᐱᓕᕆᐊᒧᑦ ᐅᑭᐅᑕᖅᑐᒧᑦ. ᑕᐃᕙᑦ ᑲᐱᐅᓪ (david.capelle@dfo-mpo.gc.ca) DFO 

ᖃᐅᔨᓴᓂᕐᒧᑦ ᖃᐅᔨᓴᖅᑎ ᐊᒻᒪ ᐃᒪᖓᓂ ᖃᐅᔨᓴᖅᑎ ᐅᑭᐅᑕᖅᑐᒧᑦ. 

  

ᑭᓱ: ᑐᔅᓯᕋᖅᑐᒍᑦ ᐃᒪᖓᓂ ᑭᓴᖅᓯᒪᑎᑦᑎᓂᕐᒥᑦ ᑕᓯᐅᔭᖅᔪᐊᒥᑦ ᖃᐅᔨᓴᕐᓗᒋᑦ ᐃᒪᖓᓂ ᐃᖏᕋᓂᐅᔪᑦ ᐃᒪᓕᒫᖓᓂ, 

ᐅᓕᓐᓂᖏᓐᓂ, ᓯᑯᖏᓐᓂ ᐃᖏᕋᓂᖏᓐᓄᑦ ᐊᒻᒪ ᐃᔾᔪᓂᖏᑦ, ᒪᓪᓖᑦ ᐳᖅᑐᓂᖏᑦ ᐊᒻᒪ ᐃᒪᐅᖃᑦᑕᕐᓂᖓ 

ᖃᓄᐃᓐᓂᕆᔭᖏᑦ, ᐊᒻᒪ ᑕᕆᐅᖃᕐᓂᖓ ᐊᒻᒪ ᐆᓇᕐᓂᖓ ᐃᒪᖓᓂ ᐃᑎᓂᖏᓐᓂ. ᑭᓴᖅᓯᒪᓂᐅᓂᐊᖅᑐᑦ ᑭᓴᐅᑦ 

(ᐊᑕᐅᓯᐅᒐᔪᑦᑐᖅ ᐅᕝᕙᓘᓐᓃᑦ ᒪᕐᕉᒃ ᓄᓇᓯᐅᑎᑯᑖᓄᑦ ᐊᔅᓴᓗᐊᑦ), ᐃᒫᖅᑎᑕᐅᓂᖏᑦ, RBR CTD, Nortek 250 

khz ᓂᐱᓄᑦ ᖃᐅᔨᓴᐅᑦ ᐊᒻᒪ ᐊᑦᑐᐊᓂᓖᑦ ᐳᑦᑕᖅᑯᑎᖏᑦ. ᑕᑯᓐᓇᖑᐊᖅᑐᒍᑦ ᐊᒥᓱᓂᑦ ᐊᕐᕌᒍᓂ ᐋᖅᑭᔅᓯᖃᑦᑕᓂᕐᒧᑦ 

ᐱᒋᐊᕐᓗᓂ ᐅᑭᐅᔅᓵᖓᓂ 2025 ᓯᑯᓯᐅᑎᒃᑯᑦ ᑲᓇᑕᒥ (CCG) ᐅᒥᐊᕐᔪᐊᖓᓂ. ᒫᓐᓇᐅᔪᒥᑦ ᑕᓪᓕᒪᐅᔪᑦ ᐃᓄᐃᑦ 

ᐃᓚᒋᔭᐅᖃᑕᐅᔪᑦ ᐱᓕᕆᐊᒥᑦ. 

  

ᓱᒻᒪᑦ: 2019−ᒥᑦ ᑭᖑᓪᓕᖅᐹᒥ ᐅᓂᒃᑳᖏᓐᓂ ᐊᑐᖅᑕᐅᓂᐊᖅᑐᒥ ᐊᕙᑎᖓᓂ ᖃᐅᔨᓴᓂᕐᒥᑦ ᓴᓐᓂᕈᑎᐅᑉ ᐃᒪᖓᓂ 

ᐊᒻᒪ ᕿᑭᖅᑖᓘᑉ ᐃᑭᕋᓴᖓᓂ (ᑎᑎᕋᖅᑕᐅᓯᒪᔪᑦ 2), ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᓇᓗᓇᐃᖅᓯᓚᐅᖅᑐᑦ ᐱᑕᖃᖏᑦᑐᓂᑦ ᐃᓗᓕᖏᓐᓂ ᐊᒻᒪ ᖃᓄᐃᓕᖓᓂᖏᓐᓄᑦ ᐃᒪᖓᓂ ᖃᐅᔨᓴᓂᕐᒧᑦ 

ᖃᐅᔨᒪᔭᐅᔪᓂᑦ ᓴᓐᓂᕈᑎᐅᑉ ᐃᒪᖓᓂ, ᕿᑭᖅᑖᓘᑉ ᐃᑭᕋᓴᖓᓂ ᐊᒻᒪ ᑕᓯᐅᔭᖅᔪᐊᒥᑦ ᐊᔅᓱᕈᓐᓇᖅᑐᖅ 

ᓴᖅᑭᑎᑦᑎᓇᓱᐊᖅᑐᓂ ᑐᓐᖓᕕᒋᔭᔅᓴᐅᔪᓂᑦ ᐃᒪᖓᓄ ᐊᑐᖅᑕᐅᔪᓐᓇᖅᑐᓂᑦ ᖃᓄᐃᓐᓂᕆᔭᖏᓐᓂ ᐊᕕᑦᑐᖅᓯᒪᔪᒧᑦ. 

ᑐᕌᒐᕆᔭᖓ ᐆᒧᖓ ᑐᔅᓯᕋᐅᑦ ᑲᑎᖅᓱᐃᓗᑎ ᐃᒪᖓᓂ ᑐᑭᓯᒋᐊᕈᑎᖏᓐᓂ ᑕᓯᐅᔭᖅᔪᐊᒥᑦ ᐱᐅᓯᑎᒋᐊᕐᓗᒍ 

ᖃᐅᔨᓴᖅᑎᓄᑦ ᖃᐅᔨᒪᔭᐅᔪᑦ ᖃᓄᐃᓕᖓᓂᖓᓄ ᐊᕙᑎᖓ ᐊᒻᒪ ᐊᕕᑦᑐᖅᓯᒪᔪᒧᑦ ᐊᕙᑎᖓ. ᑖᒃᑯᐊ ᑐᑭᓯᒋᐊᕈᑏᑦ 

ᐱᑕᖃᕆᐊᖃᖅᑐᑦ ᐱᐅᓯᑎᒋᐊᕐᓗᒋᑦ ᐊᑐᖅᑕᐅᔪᓐᓇᖅᑐᑦ ᐃᒪᕐᒥ ᐅᖅᓱᐊᓗᓐᓂᑦ ᑯᕕᔪᖃᖅᑐᓂᑦ ᑐᕌᕐᓂᖏᓐᓄᑦ ᐊᒻᒪ 

ᐱᓕᕆᐊᖅ ᐊᑦᑐᐃᓂᖃᕈᓐᓇᖅᑐᑦ ᐃᒪᕐᒧ ᑯᕕᔪᖃᖅᑐᓂᑦ ᐊᕐᕌᒍᓕᒫᒨᖓᔪᒥᑦ. ᖃᐅᔨᒪᔭᐅᓂᖏᑦ ᐊᒻᒪ ᑐᑭᓯᔭᐅᓂᖏᑦ 

ᐃᒪᕐᒥ ᐃᓗᓕᖏᓐᓂ ᑕᓯᐅᔭᖅᔪᐊᒥᑦ ᐱᐅᓯᑎᑦᑎᒋᐊᓂᐊᕐᒥᔪᑦ ᑐᑭᓯᔭᐅᓂᖏᓐᓄᑦ  ᖃᓄᐃᓕᖓᓂᖓ ᐊᒻᒪ 

ᖃᓄᐃᓘᖃᑦᑕᕐᓂᖏᑦ ᐊᔾᔨᒌᖏᑦᑐᑦ ᐊᓯᖏᑦ ᓱᕈᓐᓇᖅᑑᔪᓐᓇᖅᑐᑦ ᐊᕕᑦᑐᖅᓯᒪᔪᒥᑦ. ᑐᕌᒐᕆᔭᕗᑦ ᐱᑦᑎᐊᖅᓯᒪᔪᓂᑦ 

ᒥᔅᓴᐅᓴᓪᓗᒋᑦ ᓱᕈᓇᖅᑐᑦ ᓇᒧᓐᖓᓂᐊᕐᓂᖏᓐᓄᑦ, ᖃᓄᑎᒋ ᓱᑲᓐᓂᖃᕐᓗᑎ. ᐃᓚᒋᐊᕐᓗᒍᒍ, 

ᐃᖅᑲᓇᐃᔭᖃᑎᖃᓂᐊᖅᑐᒍᑦ ᑲᓇᑕᒥ ᐃᒪᕐᒥ ᖃᐅᔨᓴᓂᕐᒧᑦ ᐱᔨᑦᑎᖅᑐᓂᑦ (CHS) ᑐᑭᓯᒋᐊᕈᑎᖃᖅᑎᑦᑎᓗᑎ ᐃᒪᐅᑉ 

ᖄᖓᓂ ᐃᖏᕋᓂᐅᔪᓂᑦ ᐃᑭᕋᕕᒋᕙᑦᑕᖏᓐᓄᑦ ᐊᖅᑯᑎᖏᓐᓄ ᐱᐅᓯᑎᒋᐊᕐᓗᒍᒍ ᐃᖏᕋᕕᐅᕙᑦᑐᑦ ᑕᓯᐅᔭᖅᔪᐊᒥᑦ. 

ᐅᒥᐊᕐᔪᐊᑦ ᐃᖏᕋᖃᑦᑕᖅᑐᑦ ᐊᕕᑦᑐᖅᓯᒪᔪᒥᑦ ᑲᔪᓰᓐᓇᑎᓪᓗᒋᑦ ᖁᕝᕙᕆᐊᕐᓗᑎ ᐊᕐᕌᒍᑕᒫᑦ.  

  

ᓇᒥ: ᑐᔅᓯᕋᖅᑐᒍᑦ ᑭᓴᖅᓯᓗᑕ ᐃᒪᖓᓂ ᖃᐅᔨᓴᓂᕐᒧᑦ ᖃᐅᔨᓴᐅᑎᓂᑦ ᐃᒪᖏᓐᓂ ᐅᐊᓐᓇᖓᑕ ᐱᖓᓐᓇᖓᓂ 

ᑭᓪᓕᓕᒐᓗᒃ ᐃᓗᐊᓂ ᐅᕝᕙᓘᓐᓃᑦ ᖃᐅᓂᒋᔭᖓᓂᓂ ᐅᒥᐊᕐᔪᐊᓄᑦ ᐊᖅᑯᑎᐅᔪᓄᑦ ᐃᖃᓗᓐᓄᑦ. ᐃᑎᓂᖓ 

ᑐᔅᓯᕌᖑᔪᒥᑦ ᓇᒦᓐᓂᖓ ᖃᓂᒋᔭᖓᓃᑦᑐᖅ 115 m. ᑖᓐᓇ ᓇᒦᓐᓂᖓ 46 ᑭᓚᒦᑕᓂ ᐅᖓᓯᓐᓂᖃᐸᓗᑦᑐᖅ 

ᐃᖃᓗᓐᓂ, ᐊᒻᒪ ᐃᖃᓗᐃᑦ ᑰᖓᓂ (Sylvia Grinnell) ᐊᒻᒪ ᖃᐅᒻᒫᕐᕖᑦ ᓄᓇᕗᒻᒥ ᒥᕐᖑᐃᓯᕐᕕᒃ ᐅᐊᓐᓇᖓᑕ 

ᐱᖓᓐᓇᖓᓂ ᐃᓱᐊᓂ ᑕᓯᐅᔭᖅᔪᐊᖅ. 

  

ᖃᖓ: ᐱᔪᒥᓇᖅᑐᒥᓪᓕ ᐃᒪᐊᓂ ᖃᐅᔨᓴᓂᕐᒧᑦ ᑭᓴᖅᓯᓂᕐᒧᑦ ᐋᖅᑭᑦᑕᐅᒐᔭᖅᑐᑦ ᐅᑭᐊᔅᓵᖓᓂ 2025. ᐅᒥᐊᕐᔪᐊᒦᑦᑐᑦ 

ᐊᐅᓚᓂᖏᑦ ᐱᓕᕆᐊᕆᔭᐅᔪᑦ 3−4 ᐃᖅᑲᓇᐃᔭᖅᑎᓄᑦ ᓂᕆᐅᒋᔭᐅᔪᑦ ᐊᑯᓂᐅᓂᖃᓂᐊᖅᑐᑎ ᒪᕐᕉᓐᓂ ᐃᑲᕐᕌᓐᓂᒃ. 

ᑭᓴᖅᓯᓂᖅ ᓴᓇᓯᒪᓂᖃᖅᑐᖅ ᐱᔭᐅᓗᑎ ᐊᒻᒪ ᐊᓯᔾᔨᖅᑕᐅᓗᑎ ᐊᑕᐅᓯᕐᓗᑎ ᐊᑕᐅᓯᕐᒥᑦ ᐊᕐᕌᒍᒥᑦ ᐅᑭᐊᔅᓵᒃᑯᑦ 

ᑐᑭᓯᒋᐊᕈᑏᑦ ᐱᔭᐅᔪᓐᓇᓂᐊᕐᖓᑕ ᖃᐅᔨᓴᐅᑎᓂᑦ ᐊᒻᒪ ᖃᐅᔨᓴᖅᑕᐅᓗᑎ. ᑐᔅᓯᕌᖑᔪᖅ ᐱᓕᕆᔭᐅᔪᖅ ᐊᒥᓱᓄᑦ 

ᐊᕐᕌᒍᓄᑦ.   

  

mailto:ryan.galley@dfo-mpo.gc.ca
mailto:david.capelle@dfo-mpo.gc.ca

